
PERUTUSAN 
KETUA POLIS NEGARA

SEMPENA 
TAHUN BAHARU 2026

KUALA LUMPUR, 5 Januari 2026 - Seluruh warga PDRM di peringkat Bukit Aman, kontinjen, dan formasi telah mengikuti 
amanat khas Tahun Baharu 2026 oleh YAB Perdana Menteri, Dato’ Seri Anwar Ibrahim secara langsung menerusi platform 

Facebook Rasmi Jabatan Perdana Menteri.

Dalam amanat tersebut, Perdana Menteri menekankan kepentingan transformasi institusi demi menjamin keadilan dan keberkesanan 
pentadbiran negara. Antara pengumuman penting termasuklah:

•  Inisiatif Ekonomi: Penyaluran Sumbangan Asas Rahmah (SARA) dan Sumbangan Tunai Rahmah (STR) 2026 Fasa 1 bagi    
     meringankan beban rakyat.

•  Reformasi Digital & Institusi: Penekanan terhadap pendigitalan perkhidmatan awam, pemisahan kuasa antara Pendakwa Raya  
    dengan Peguam Negara, serta pemantapan kedaulatan undang-undang.

Dengan nama Allah Yang Maha 
Pemurah lagi Maha Penyayang.

Segala puji dan syukur ke hadrat 
Ilahi, kerana dengan izin serta 

limpah kurnia-Nya jua, kita diberikan 
peluang untuk melangkah ke tahun 
2026 dengan semangat dan azam 
yang diperbaharui. Semoga tahun 
ini membuka lembaran baharu yang 
penuh harapan serta potensi kejayaan 
yang lebih cemerlang.

Saya bersama barisan kepimpinan 
tertinggi Polis Diraja Malaysia 
(PDRM), merakamkan setinggi-
tinggi penghargaan dan ucapan 
terima kasih kepada seluruh warga 
PDRM atas dedikasi dan komitmen 
cemerlang dalam menggalas amanah 
sepanjang tahun 2025. Semangat 
juang ini telah memastikan PDRM 

kekal teguh dan berdaya saing dalam menghadapi pelbagai cabaran serta 
dugaan dari segenap dimensi.

Tahun 2025 telah menyaksikan pelbagai peristiwa penting yang menguji 
kesiapsiagaan dan ketahanan kita dalam menjaga ketenteraman awam 
serta keselamatan negara. Selain memenuhi tuntutan dan harapan 
masyarakat bagi mengekalkan kesejahteraan, PDRM turut memainkan 
peranan kritikal dalam memastikan kelancaran penganjuran acara-acara 
berprestij antarabangsa.

Kejayaan penganjuran Asia International Security Summit and Expo 
(AISSE’25) dan PDRM Special Dialogue (PSD) adalah manifestasi 
jelas komitmen PDRM dalam memperkukuh jaringan kolaborasi 
serta perkongsian amalan terbaik dengan agensi-agensi keselamatan 
antarabangsa. Ini secara langsung telah meningkatkan kapasiti PDRM 
dalam menghadapi ancaman keselamatan di peringkat global.

Lebih membanggakan, PDRM turut mengukir sejarah tersendiri 
melalui keupayaan kawalan keselamatan yang cemerlang semasa 
Sidang Kemuncak ASEAN ke-47 pada Oktober 2025, yang telah 
menghimpunkan pemimpin-pemimpin utama dunia, termasuk Presiden 
Amerika Syarikat. Kejayaan ini merupakan cerminan profesionalisme 
dan kredibiliti PDRM yang tinggi di mata dunia.

PDRM sedar bahawa kejayaan yang dikecapi ini haruslah diiringi dengan 
integriti dan akauntabiliti yang utuh. Kes-kes yang mendapat perhatian 
umum sering kali menjadi penanda aras kepada prinsip ketelusan dan 
keadilan. Oleh itu, PDRM sentiasa mengalu-alukan setiap maklum 
balas daripada masyarakat sebagai peluang untuk membuktikan bahawa 

Pasukan Sang Saka Biru ini adalah institusi yang menjadi 
tunjang utama dalam menegakkan keadilan.

Alhamdulillah, PDRM kekal komited untuk memastikan setiap 
siasatan dijalankan secara telus, adil dan berhemah, tanpa 
sebarang kompromi atau campur tangan pihak berkepentingan. 
Ini adalah manifestasi kesungguhan PDRM dalam menegakkan 
kebenaran, menolak persepsi skeptikal serta memastikan 
pencapaian prestasi cemerlang melalui siasatan dan penyelesaian 
kes yang cekap dan berkesan. Semua peristiwa yang telah 
dilalui sepanjang tahun 2025 adalah selari dengan kematangan 
dan kredibiliti PDRM yang terbina sepanjang 218 tahun 
penubuhannya.

Mendepani tahun baharu 2026, saya menyeru seluruh warga 
Pasukan untuk terus menghayati Tiga (3) Fokus Utama Ketua 
Polis Negara sebagai panduan dalam melaksanakan tugas, 
seterusnya memenuhi ekspektasi masyarakat bagi memacu 
kecemerlangan Pasukan ke arah yang lebih dinamik, progresif 
dan berintegriti. Justeru, PDRM harus mengoptimumkan 
teknologi moden dan kecerdasan buatan (AI) dalam operasi 
penguatkuasaan undang-undang agar seiring dengan evolusi 
teknologi semasa. Pada masa sama, nilai profesionalisme dan 

integriti perlu terus diperkukuh sebagai benteng gejala rasuah 
dan salah guna kuasa. 

Selain itu, kesejahteraan masyarakat dan warga Pasukan akan 
terus menjadi keutamaan selari dengan nilai ihsan dalam prinsip 
Malaysia MADANI yang menekankan sifat bertanggungjawab 
dan empati dengan memberi tumpuan kepada aspek kebajikan di 
segenap lapisan masyarakat, demi kemaslahatan bersama.

Adalah menjadi harapan saya agar permulaan tahun baharu ini 
akan menjadi pemangkin utama untuk memperbaharui iltizam 
dan iktikad kolektif kita seterusnya mengukuhkan perjuangan 
dengan penuh dedikasi, demi mempertahankan kedaulatan 
negara. Justeru, marilah kita bersama-sama memperkukuh 
sinergi serta memperkasa fungsi dan peranan PDRM melalui 
penetapan hala tuju yang lebih strategik dan berkesan.

Selamat Tahun Baharu 2026 kepada seluruh warga PDRM dan 
keluarga. Semoga Allah SWT memberkati segala usaha kita 
dalam mengekalkan keselamatan dan kesejahteraan masyarakat, 
demi keharmonian serta kedaulatan negara yang berpanjangan. 
Insya-Allah.

Ketua Polis Negara (KPN) dalam ucapannya menegaskan 
bahawa seluruh warga PDRM akan terus komited memastikan 
keselamatan awam dan kedaulatan negara sentiasa terpelihara.
Beliau turut menzahirkan tekad untuk memperkasa keupayaan 
pasukan demi memenuhi ekspektasi rakyat dan kerajaan.

“Berpegang teguh kepada undang-undang sebagaimana 
termaktub dalam Seksyen 3(3) Akta Polis 1967, kami tidak 
akan sesekali mengkhianati amanah yang diberikan demi 
kesejahteraan masyarakat,” tegas beliau.

Sementara itu, Perdana Menteri dalam amanatnya memberi 
jaminan bahawa tiada mana-mana pihak berpengaruh akan 
dibenarkan mencampuri urusan perundangan PDRM, khususnya 
yang membabitkan sindiket jenayah berskala besar. Beliau turut 
merakamkan penghargaan atas keberanian PDRM yang kini 
lebih agresif menumpaskan aktiviti haram dan gejala rasuah 
yang telah berleluasa sekian lama.

Kemuncak majlis menyaksikan pelancaran Modul Mesra PDRM 
oleh Dato’ Seri Anwar Ibrahim, dengan diiringi oleh Menteri 
Dalam Negeri, Datuk Seri Saifuddin Nasution Ismail; Dato’ Seri 
Dr. Ahmad Zahid Hamidi; KPN, Dato’ Sri Hj. Mohd Khalid Hj. 

Ismail; serta Timbalan KPN, Tan Sri Ayob Khan Mydin Pitchay.

Modul tersebut dirangka sebagai panduan penting buat Pegawai 
Perhubungan Sekolah dalam memperkasa kempen kesedaran 
jenayah dalam kalangan kanak-kanak dan remaja, sekali gus 
memperkukuh hubungan antara pihak polis dengan generasi 
muda.

KUALA LUMPUR, 25 Mac 2026 - Sambutan Peringatan 
Hari Polis ke-219 tahun ini menyaksikan manifestasi 

komitmen jitu warga Sang Saka Biru dalam memperkukuh 
ukhuwah bersama masyarakat. Bertemakan “Polis dan 
Masyarakat Berpisah Tiada”, sambutan ini menonjolkan 
peranan penting pasukan keselamatan itu sebagai tunjang 
kedaulatan negara.

Meskipun diraikan dalam suasana Aidilfitri yang sederhana di 
Dewan Tan Sri Abdul Rahman Hashim, Pusat Latihan Polis 
(PULAPOL) Kuala Lumpur, majlis tetap berlangsung meriah 
dengan semangat juang dan iltizam yang tinggi. Tema yang 
kini memasuki tahun ke-11 itu bukan sekadar slogan, malah 
mencerminkan hubungan simbiosis antara pasukan polis dan 
rakyat dalam membentuk komuniti harmoni serta menjadi 
benteng utama mengekang ancaman jenayah.

Majlis bersejarah tersebut diserikan dengan kehadiran 
Perdana Menteri (PM), Dato’ Seri Anwar Ibrahim, bersama 
Timbalan Perdana Menteri merangkap Menteri Kemajuan 
Desa dan Wilayah, Dato’ Seri Dr. Ahmad Zahid Hamidi.

Atur cara dimulakan dengan bacaan ikrar Taat Setia 
yang dipimpin oleh Timbalan Pengarah (Kepolisian Am/
Krisis Bencana) Jabatan Keselamatan Dalam Negeri dan 
Ketenteraman Awam (JKDNKA) Bukit Aman, DCP Datuk 
M.V. Srikumar Madhavan Nair. Acara diteruskan dengan 
deklamasi sajak bertajuk “Evolusi PDRM” dan “Sunyi 
Dalam Seragam” oleh Inspektor Muhammad Faizul Mustafa 
dari Cawangan Khas, Bukit Aman. Persembahan tersebut 
yang diiringi alunan biola oleh Koperal Alif Azfar Ishak 
berjaya menyentuh emosi hadirin, sekali gus menggambarkan 
pengorbanan dan dedikasi warga PDRM.

SAMBUTAN HARI POLIS KE-219: MEMPERTEGUH SINERGI
“POLIS DAN MASYARAKAT BERPISAH TIADA”



Berita Bukit Aman ______ Januari - Mac 20266 7Berita Bukit Aman ______ Januari - Mac 2026

KUALA LUMPUR, 21 Mac 2026 – Ketua Polis 
Negara (KPN), IG Dato’ Sri Hj. Mohd Khalid Hj. 

Ismail bersama isteri merangkap Pengerusi Persatuan 
Keluarga Polis (PERKEP) Malaysia, Datin Sri Datuk (Dr.) 
Hjh Munirah Che Rose, telah menghadiri Majlis Solat 
Sunat Aidilfitri di Surau Utama, Istana Negara. 

Keberangkatan tiba Kebawah Duli Yang Maha Mulia 
(KDYMM) Seri Paduka Baginda Yang di-Pertuan Agong, 
Sultan Ibrahim dan KDYMM Seri Paduka Baginda Raja 
Permaisuri Agong, Raja Zarith Sofiah telah menyerikan 
lagi majlis tersebut yang dihadiri oleh para kenamaan dan 
jemaah lain.

Solat sunat Aidilfitri tersebut telah diimamkan oleh 
Pegawai Agama Istana Negara, Datuk Hj. Munir Hj. Md. 
Salleh. Beliau kemudiannya menyampaikan khutbah 
bertajuk “Syawal: Bangkit Daripada Ujian, Bersatu 
Dalam Keimanan”. Intipati khutbah tersebut menekankan 
seruan kepada umat Islam agar memperkukuh perpaduan, 
menjauhi perselisihan, serta komited dalam memelihara 
keamanan dan keharmonian masyarakat.

Selesai solat, Ketua Polis Negara bersama isteri telah 
menghadiri Majlis Ramah Mesra Hari Raya Aidilfitri yang 
berlangsung di Dewan Santapan Utama. Majlis tersebut 
menjadi platform untuk beramah mesra dengan para 
tetamu jemputan dalam suasana yang penuh muhibah dan 
kesyukuran.

KPN DAN PENGERUSI PERKEP MALAYSIA
TUNAI SOLAT SUNAT AIDILFITRI

DI ISTANA NEGARA

KOTA KINABALU, 30 Mac 2026 - Ketua Polis Negara (KPN), IG  
Dato’ Sri Hj. Mohd Khalid Hj. Ismail, telah dianugerahkan darjah 

kebesaran tertinggi negeri Sabah, Darjah Yang Amat Mulia Kinabalu Pangkat 
Pertama, Seri Panglima Darjah Kinabalu (S.P.D.K.) yang membawa gelaran 
“Datuk Seri Panglima”.

Istiadat pengurniaan tersebut telah disempurnakan oleh Tuan Yang Terutama 
(TYT) Yang di-Pertua Negeri Sabah, Tun Datuk Seri Panglima (Dr.) Musa 
Hj. Aman, bertempat di Balai Istiadat, Istana Seri Kinabalu. Turut menerima 
darjah kebesaran yang sama ialah Ketua Hakim Negara, Datuk Seri Utama 
Wan Ahmad Farid Wan Salleh.

Istiadat pengurniaan darjah kebesaran, bintang, dan pingat negeri Sabah ini 
diadakan bersempena dengan sambutan Ulang Tahun Kelahiran Rasmi ke-75 
TYT Yang di-Pertua Negeri Sabah. Turut berangkat menyerikan majlis ialah 
Isteri TYT, Toh Puan Datin Seri Panglima Datuk Hjh. Faridah Hj. Tussin.

Dalam istiadat yang sama, seramai 32 individu menerima 
Darjah Yang Amat Mulia Kinabalu Pangkat Kedua, 
Panglima Gemilang Darjah Kinabalu (P.G.D.K.) yang 
membawa gelaran “Datuk”. Antara penerimanya ialah 
Setiausaha Polis Malaysia (SUPM), DCP Datuk Abdul 
Rahman Kassim dan Komander Pasukan Gerakan Am 
(PGA) Briged Sabah, SAC Datuk Nor Omar Sappi. 
Sementara itu, Pesuruhjaya Polis Sabah, CP Datuk Jauteh 
Dikun, dilantik sebagai Jaksa Pendamai (JP).

Sepanjang istiadat berlangsung, seramai 16 orang 
dianugerahkan Ahli Setia Darjah Kinabalu (A.S.D.K.), 
13 penerima Ahli Darjah Kinabalu (A.D.K.), serta lapan 
individu menerima Bintang Setia Kinabalu (B.S.K.). 
Penganugerahan ini turut melibatkan pegawai kanan dan 
pegawai rendah polis dari Ibu Pejabat Polis Kontinjen 
(IPK) Sabah, selain penerima Bintang Kinabalu (B.K.) dan dua penerima Perkhidmatan Terpuji (P.T.).

Pada sebelah malam, KPN serta isteri menghadiri Majlis Jamuan Negeri di Dewan Bankuasi, Dewan Undangan Negeri Sabah. 
Majlis tersebut bertujuan meraikan sambutan ulang tahun kelahiran TYT serta mempersembahkan keunikan warisan tradisi dan 
identiti tersendiri negeri Sabah.

KPN DIKURNIA DARJAH 
KEBESARAN TERTINGGI 
NEGERI SABAH

ALOR SETAR, 11 Januari 2026 - Ketua Polis Negara (KPN), 
IG Dato’ Sri Hj. Mohd Khalid Hj. Ismail, telah melakukan 

sembah mengadap Kebawah Duli Yang Maha Mulia (KDYMM) 
Al-Aminul Karim Sultan Sallehuddin Ibni Almarhum Sultan 
Badlishah di Balai Mengadap Besar, Istana Anak Bukit.

Dalam sesi tersebut, KPN menyembah maklum kepada Baginda 
mengenai perkembangan terkini berkaitan hal ehwal keselamatan 
awam dan isu-isu semasa, khususnya yang melibatkan negeri 
Kedah Darul Aman.

Selesai sesi mengadap, Baginda berkenan menyempurnakan 
Majlis Penyerahan Motosikal Berkuasa Tinggi bagi kegunaan 
Unit Pengawalan Keselamatan dan Pengiring Polis Diraja 
Malaysia (PDRM). Majlis tersebut turut disaksikan oleh Pengarah 
Jabatan Siasatan dan Penguatkuasaan Trafik (JSPT), CP Dato’ Sri 
Muhammed Hasbullah Ali, yang mempersembahkan replika kunci 
lima buah motosikal model BMW R1250 RT kepada Baginda 
sebagai simbolik penyerahan rasmi.

KPN SEMBAH 
MENGADAP KDYMMKDYMM

SULTAN KEDAHSULTAN KEDAH 
DI ISTANA ANAK BUKIT

GEORGETOWN, 15 Januari 2026 – Timbalan Ketua 
Polis Negara (Timbalan KPN), DIG Tan Sri Ayob Khan 

Mydin Pitchay, telah menyempurnakan majlis penyerahan 
motosikal berkuasa tinggi kepada Tuan Yang Terutama (TYT) 
Yang di-Pertua Negeri Pulau Pinang, Tun Dato’ Seri Haji 
Ramli Ngah Talib, di Anjung Seri I, Seri Mutiara.

Majlis tersebut turut dihadiri oleh Isteri TYT, Yang Mulia Toh 
Puan Raja Dato’ Seri Utama Noora Ashikin Raja Abdullah. 
Penyerahan melibatkan lima buah motosikal model BMW 
R1250 RT yang akan digunakan bagi tugasan pengiring rasmi 
TYT Pulau Pinang.

Inisiatif ini mencerminkan komitmen berterusan PDRM dalam 
memperkukuh aspek logistik dan meningkatkan kesiapsiagaan 
anggota. Selain itu, ia bertujuan memastikan kelancaran serta 
kecekapan pelaksanaan tugas pengiring, khususnya di negeri 
Pulau Pinang.

TIMBALAN KPN 
SEMPURNAKAN 
PENYERAHAN 

MOTOSIKAL KEPADA 
TYT PULAU PINANG

CYBERJAYA, 3 Mac 2026 - Polis Diraja Malaysia (PDRM) 
terus memperkukuh komitmen dalam memerangi jenayah 

penipuan dalam talian di bawah kepimpinan Ketua Polis 
Negara (KPN), IG Dato’ Sri Hj. Mohd Khalid Hj Ismail. Usaha 
ini dizahirkan menerusi pemerkasaan fungsi Pusat Respons 
Penipuan Kebangsaan (NSRC) sebagai pusat penyelarasan 
nasional yang bertanggungjawab memberikan tindak balas 
segera terhadap kes penipuan, khususnya dalam tempoh kritikal 
24 jam pertama.

Majlis Perasmian dan Penyerahan Pejabat NSRC telah 
disempurnakan oleh Perdana Menteri, Dato’ Seri Anwar Ibrahim 
di Menara 2, Suruhanjaya Komunikasi dan Multimedia Malaysia 
(SKMM). Upacara menandatangani plak perasmian tersebut 
merupakan simbolik penempatan pusat berkenaan di bawah 
tanggungjawab Kementerian Dalam Negeri (KDN) dengan 
diterajui sepenuhnya oleh PDRM.

Inisiatif ini mencerminkan iltizam Kerajaan MADANI dalam 
memperkukuh kerjasama rentas agensi melalui NSRC sebagai 
platform utama penyelarasan tindakan. Hal ini merangkumi 
perkongsian maklumat secara masa nyata serta pemantauan 
kes penipuan kewangan yang kian kompleks dan merentas 
sempadan.

Terdahulu, IG Dato’ Sri Hj. Mohd Khalid Hj. Ismail bersama 
Menteri Dalam Negeri, Datuk Seri Saifuddin Nasution Ismail 
mengiringi Perdana Menteri melawat Bilik Operasi NSRC. 
Dalam lawatan tersebut, delegasi diberikan taklimat mengenai 
pengurusan kes penipuan serta menyaksikan demonstrasi 
pengendalian kes oleh Timbalan Pengarah (Jenayah Siber) 
Jabatan Siasatan Jenayah Komersil Bukit Aman, DCP Shamsul 
Amar Ramli.

Bagi mempercepat respons terhadap jenayah siber, NSRC 

ditubuhkan melalui kerjasama strategik pelbagai agensi. 
Fokus utamanya adalah untuk mengesan dan membekukan 
dana yang dicuri, menjalankan siasatan secara menyeluruh, 
serta mengambil tindakan penguatkuasaan terhadap sindiket 
penipuan. Penubuhan pusat ini turut menyatukan kepakaran 
serta sumber daripada PDRM, Pusat Pencegahan Jenayah 
Kewangan Nasional (NFCC), Bank Negara Malaysia (BNM), 
dan SKMM bagi memastikan pendekatan yang lebih bersepadu, 
cekap, dan berkesan dalam membanteras jenayah penipuan di 
peringkat nasional.

PDRM TERUS PERKASA NSRC SEBAGAI
PUSAT PENYELARASAN NASIONAL TANGANI 

JENAYAH PENIPUAN DALAM TALIAN

KUALA LUMPUR, 3 Mac 
2026 - Menteri Dalam Negeri, 

Datuk Seri Saifuddin Nasution Ismail 
menghadiri Majlis Berbuka Puasa 
bersama warga Polis Diraja Malaysia 
(PDRM) yang berlangsung di Dewan 
Tan Sri Abdul Rahman Hashim, 
Pusat Latihan Polis (PULAPOL) 
Kuala Lumpur.

Turut mengiringi beliau ialah Ketua 
Polis Negara (KPN), IG Dato’ Sri 
Hj. Mohd Khalid Hj. Ismail bersama 
isteri merangkap Pengerusi Persatuan 
Keluarga Polis (PERKEP) Malaysia, 
Datin Sri Datuk (Dr.) Hjh Munirah 
Che Rose. Ketibaan para tetamu 
kehormat disambut oleh Timbalan 
KPN, DIG Tan Sri Ayob Khan 
Mydin Pitchay serta Naib Pengerusi 
PERKEP Malaysia, Puan Sri Dato’ 
Zalena Mohd Ariffin.

Majlis dimulakan dengan penyerahan 
sumbangan daripada Majlis 
Agama Islam Wilayah Persekutuan 

(MAIWP) berjumlah RM50,000 
kepada Masjid Sallehin PULAPOL 
KL sebagai tanda sokongan terhadap 
pembangunan institusi keagamaan. 
Sumbangan tersebut disampaikan 
oleh Ketua Pegawai Eksekutif 
MAIWP, Datuk Mohd Nizam Hj. 
Yahya kepada KPN.

Sejurus azan Maghrib 
berkumandang, para jemputan 
berbuka puasa sebelum menunaikan 
solat Maghrib secara berjemaah 
yang diimamkan oleh Ketua Imam 
Masjid Sallehin PULAPOL KL, 
Ustaz Muhammad Rashidi Ab 
Hamid. Penganjuran majlis ini bukan 
sahaja bertujuan memenuhi tuntutan 
ibadah di bulan Ramadan, malah 
berperanan memperkukuh ukhuwah 
dan semangat kebersamaan dalam 
kalangan pucuk pimpinan tertinggi 
KDN dan PDRM dalam suasana 
yang penuh keberkatan.

RAMADAN SATUKAN KEPIMPINAN KDN DAN WARGA PDRM

KUALA LANGAT, 21 Februari 2026 - Timbalan Ketua 
Polis Negara, DIG Tan Sri Ayob Khan Mydin Pitchay 

mewakili Ketua Polis Negara menyertai Majlis Singgah Sahur 
bersama Menteri Dalam Negeri, Datuk Seri Saifuddin Nasution 
Ismail. Program ini berlangsung di Ibu Pejabat Polis Daerah 
(IPD) Kuala Langat.

Kehadiran kepimpinan tertinggi ini bertujuan menyuntik 
semangat dedikasi warga pasukan yang terus komited 
melaksanakan tugas sepanjang bulan Ramadan demi memastikan 
keselamatan serta ketenteraman awam sentiasa terpelihara.

Terdahulu, program bermula di IPD Putrajaya dengan kehadiran 
Datuk Seri Saifuddin Nasution yang disambut oleh Ketua Polis 

Kuala Lumpur, CP Dato’ Fadil Hj. Marsus bersama delegasinya, 
serta Ketua Polis Daerah Putrajaya, ACP Aidi Sham Mohamed.

Rombongan kemudiannya meneruskan lawatan ke beberapa 
lokasi agensi di bawah KDN, termasuk menyantuni petugas 
sekatan jalan raya di Olak Lempit, Banting. Aktiviti ini 
merupakan simbolik penghargaan terhadap komitmen berterusan 
barisan hadapan dalam menjaga keselamatan masyarakat. Majlis 
diteruskan di IPD Kuala Langat dengan sesi ramah mesra serta 
penyampaian pek juadah sahur kepada petugas. Program diakhiri 
dengan solat Subuh berjemaah di surau IPD berkenaan.

TIMBALAN KPN SERTAI PROGRAM SINGGAH SAHUR, 
SUNTIK SEMANGAT DEDIKASI WARGA PASUKAN

KUALA LUMPUR, 6 Januari 2026 - Ketua Polis Negara 
(KPN), IG Dato’ Sri Hj. Mohd Khalid Hj. Ismail, telah 

menyempurnakan Majlis Pemakaian Lencana Pangkat dan Serah 
Terima Tugas (STT) melibatkan dua pengarah jabatan utama 
Polis Diraja Malaysia (PDRM). Majlis tersebut berlangsung 
dengan penuh istiadat di Dewan Mes Pegawai Kanan, Ibu 
Pejabat PDRM, Bukit Aman.

Pertukaran kepimpinan tersebut menyaksikan CP Dato’ Sri 
Muhammed Hasbullah Ali dilantik sebagai Pengarah Jabatan 
Siasatan dan Penguatkuasaan Trafik (JSPT) yang baharu, 
menggantikan CP Dato’ Sri Mohd Yusri Hj. Hassan Basri. 
Sebelum pelantikan ini, Dato’ Sri Muhammed Hasbullah 
menggalas tanggungjawab sebagai Ketua Pasukan Siasatan 
Jenayah Pengubahan Wang Haram (AMLA) Bukit Aman.

Seterusnya, jawatan Pengarah Jabatan Pencegahan Jenayah 
dan Keselamatan Komuniti (JPJKK) diserahkan oleh CP Datuk 
Wan Hassan Wan Ahmad kepada CP Dato’ Sri Mohd Yusri Hj. 
Hassan Basri, selaras dengan arahan pertukaran pegawai kanan 
polis yang telah diumumkan sebelum ini.

Dalam majlis yang sama, turut diadakan upacara STT bagi 
jawatan Ketua Pasukan AMLA Bukit Aman antara CP Dato’ 
Sri Muhammed Hasbullah dengan penggantinya, DCP Datuk 
Fazlisyam Abd Majid.

Acara dimulakan dengan pemakaian lencana pangkat Pesuruhjaya 
Polis (CP) kepada Dato’ Sri Muhammed Hasbullah oleh KPN 
di hadapan para tetamu jemputan. Upacara diteruskan dengan 
menandatangani dokumen rasmi serta penyerahan tongkat kuasa 
sebagai simbolik peralihan amanah dan tanggungjawab kepada 
barisan kepimpinan yang baharu dilantik.

Dato’ Sri Hj. Mohd Khalid dalam ucapannya menegaskan 
bahawa perubahan pucuk pimpinan ini merupakan sebahagian 
daripada perancangan strategik PDRM untuk memperkasa serta 
menyegarkan organisasi Sang Saka Biru. Langkah ini bertujuan 
meningkatkan keberkesanan operasi dan memperkukuh tadbir 
urus bagi memastikan PDRM kekal relevan serta berdaya saing 
dalam mendepani cabaran keselamatan yang sentiasa berubah.

Beliau turut menitipkan pesanan agar setiap pemimpin PDRM 
sentiasa berpegang teguh kepada prinsip amanah, menunjukkan 
teladan yang baik, serta mengutamakan kebajikan anggota dan 
masyarakat. Beliau menekankan kepentingan mengekalkan 
integriti dan profesionalisme dalam setiap pelaksanaan tugas.

Mengakhiri ucapan, KPN memberi penekanan khusus terhadap 
usaha membina kepercayaan awam, pengadaptasian teknologi 
dan inovasi, serta pengukuhan kerjasama strategik. Beliau turut 
menggesa peningkatan kapasiti anggota dan tahap kesiapsiagaan 
berterusan demi menghadapi landskap cabaran keselamatan 
pada masa hadapan.

KPN SAKSI MAJLIS PERTUKARAN KEPIMPINAN DUA 
JABATAN UTAMA PDRM

KUALA LUMPUR, 6 Mac 2026 
- Komisioner Polis (CP) Dato’ 

Aida Abdul Hamid secara rasmi 
melakar sejarah baharu sebagai ikon 
kepimpinan wanita dalam Polis Diraja 
Malaysia (PDRM) susulan pelantikan 
beliau sebagai Pengarah Jabatan 
Integriti dan Standard Pematuhan 
(JIPS). Pelantikan ini sekali gus 
menyaksikan beliau sebagai wanita 
kedua yang diberi kepercayaan 
menggalas tanggungjawab menerajui 
JIPS di peringkat Bukit Aman.

Beliau menggantikan CP Dato’ Hj. Hamzah Hj. Ahmad yang 
memulakan persaraan wajib pada 7 Mac 2026. Majlis Pemakaian 
Pangkat dan Serah Terima Tugas Pengarah JIPS telah berlangsung 
di Dewan Tan Sri Abdul Rahman Hashim, Pusat Latihan Polis 
(PULAPOL) Kuala Lumpur. 

Majlis dimulakan dengan upacara pemakaian lencana pangkat 
Komisioner Polis (CP) yang disempurnakan oleh Ketua Polis 
Negara (KPN), IG Dato’ Sri Hj. Mohd Khalid Hj. Ismail kepada 
Dato’ Aida dan diteruskan dengan upacara menandatangani serta 
penyerahan dokumen serah terima tugas, disusuli penyerahan 
tongkat kuasa antara Dato’ Hj. Hamzah dengan Dato’ Aida 
disaksikan oleh KPN.

Pelantikan ini meletakkan Dato’ Aida sebagai wanita 
kelima dalam sejarah pasukan yang dilantik sebagai 
Pengarah, mencerminkan kepercayaan tinggi pucuk 
pimpinan PDRM terhadap kredibiliti wanita. Beliau 
yang berkelulusan Sarjana Sains Sosial dari Universiti 
Putra Malaysia (UPM) memiliki rekod perkhidmatan 
cemerlang selama hampir 30 tahun. Kepakaran 
beliau merangkumi bidang risikan keselamatan di 
Cawangan Khas, Bukit Aman, selain pengalaman luas 
dalam aspek pentadbiran termasuk jawatan Penolong 
Pengarah (Bahagian Dasar Sumber Manusia) di Jabatan 
Pengurusan Bukit Aman dan Timbalan Ketua Polis 
Daerah Brickfields.

Dalam majlis yang sama, turut diadakan acara serah 
terima tugas jawatan Pengerusi Persatuan Keluarga Polis 
(PERKEP) JIPS antara Datin Hjh. Sulastri Fethihana 
Swanto dengan Dato’ Aida Abdul Hamid. Majlis tersebut 
disaksikan oleh Pengerusi PERKEP Malaysia, Datin Sri 
Datuk (Dr.) Hjh. Munirah Che Rose.

Ketika berucap, IG Dato’ Sri Hj. Mohd Khalid 
menzahirkan keyakinan bahawa Dato’ Aida mampu 
memberikan impak efisien dalam meneruskan legasi 
kepimpinan JIPS. Beliau turut mengharapkan agar Dato’ 
Aida dapat memperkasakan lagi keupayaan jabatan 
tersebut, selain menggalas tanggungjawab sebagai 
Pengerusi PERKEP JIPS dengan cemerlang demi 
kebajikan ahli.

KPN turut merakamkan penghargaan setinggi-
tingginya kepada Dato’ Hj. Hamzah atas khidmat bakti 

CP DATO’ AIDA 
ABDUL HAMID:
IKON BAHARU 
KEPIMPINAN 

WANITA PDRM

CHERAS, 9 Mac 2026 - Maktab Polis Diraja Malaysia 
(PDRM) Kuala Lumpur terus memperkukuh kedudukannya 

sebagai institusi latihan kepolisan bertaraf dunia sempena 
sambutan ulang tahun ke-27 penubuhannya. Seiring dengan 
visi global, institusi ini komited menawarkan ekosistem 
pembelajaran yang dinamik bagi melahirkan modal insan yang 
kompeten dalam mendepani cabaran keselamatan alaf baharu.

Kemuncak sambutan tersebut dizahirkan melalui Program 
Semarak MADANI Ketua Polis Negara (KPN) bersama 
Warga Maktab PDRM KL. Majlis penuh simbolik itu telah 
disempurnakan oleh Ketua Polis Negara, IG Dato’ Sri Hj. Mohd 
Khalid Hj. Ismail, bertempat di Dewan Sultan Hj. Ahmad Shah.

Dalam ucapannya, Dato’ Sri Hj. Mohd Khalid merakamkan 
setinggi-tinggi penghargaan kepada Komandan serta seluruh 
warga maktab atas dedikasi yang konsisten. Beliau menegaskan 
bahawa program ini bukan sekadar platform mempererat 
ukhuwah, malah menjadi titik mula kepada transformasi 
kepolisian yang lebih strategik dan menyeluruh.

“Inisiatif cemerlang yang dipamerkan hari ini membuktikan 
Maktab PDRM KL sedang melangkah ke fasa transformasi yang 
lebih berani. Usaha ini selari dengan Fokus Utama KPN, iaitu 
Transformasi Ke Arah Kepolisian yang Dipacu Teknologi dan 
Kecerdasan Buatan (AI),” ujar beliau.

Menurut beliau lagi, langkah proaktif Maktab PDRM KL dalam 
mengadaptasi teknologi AI merupakan satu keperluan mendesak 
demi memastikan pasukan kekal relevan dalam landskap digital 
yang kian mencabar. Penguasaan teknologi dalaman secara 
mandiri (in-house) mencerminkan kematangan organisasi dalam 
membina keupayaan tanpa bergantung sepenuhnya kepada 
pihak luar.

Majlis tersebut turut menyaksikan pembentangan montaj 
khas mengenai inisiatif pendigitalan melalui pembangunan 
20 aplikasi AI oleh Maktab PDRM KL. Antara inovasi utama 
yang diperkenalkan termasuklah Sistem Sentuhan Salam KPN, 

Sistem Pintar AMRA, Sistem Pengurusan Insiden Bencana, 
Sistem Pengurusan Fail Pejabat, Translator 135 Bahasa Dunia, 
dan Sistem Pemantauan Media Sosial. Kesemua inovasi ini 
dibangunkan di bawah seliaan Kumpulan Inovatif dan Kreatif 
(KIK) yang diketuai oleh ACP Dr. Mohamad Daud Hj. Druis.

Selain itu, majlis turut meraikan pelancaran dua bahan ilmiah 
penting, iaitu buku “Maktab PDRM KL: Peneraju Pendidikan 
Kepolisan” dan “AI Transformation Tool Kit: Model Kecerdasan 
Buatan Maktab PDRM KL”. Penerbitan ini berfungsi sebagai 
rujukan utama dalam memandu hala tuju pendidikan kepolisan 
berasaskan teknologi masa hadapan.

Dato’ Sri Hj. Mohd Khalid mengakhiri lawatan dengan meninjau 
Pameran Aplikasi AI yang berlangsung di lobi maktab. Beliau 
menzahirkan harapan agar PDRM terus diiktiraf sebagai pasukan 
yang moden, cekap, dan berintegriti tinggi. 

“Kita bukan sahaja perlu digeruni oleh penjenayah, malah 
yang lebih utama adalah untuk terus memupuk keyakinan dan 
kepercayaan masyarakat terhadap kredibiliti pasukan,” tegas 
beliau sebelum mengakhiri majlis.

27 TAHUN KECEMERLANGAN: MAKTAB PDRM KL 
TERAJUI EVOLUSI KEPOLISAN MASA HADAPAN  

beliau. Di bawah 
kepimpinan Dato’ 
Hj. Hamzah, JIPS 
telah mencapai 
k e j a y a a n 
bersejarah dengan 
meraih Anugerah 
Perak dalam 
Anugerah Integriti, 
Governans dan 
Antirasuah (AIGA) 
2025 pada 22 Oktober 
tahun lalu, sekali 
gus mengukuhkan peranan jabatan tersebut sebagai tonggak 
integriti PDRM.

6 Januari 2026 - Kunjungan hormat daripada Naib 
Pengerusi Yayasan Pencegahan Jenayah Malaysia 
(MCPF), Dato’ Sri Dr. King Lim Chin Fui.

12 Januari 2026 - Kunjungan hormat daripada 
delegasi Persatuan Pegawai Kanan Polis Bersara 
Malaysia (RESPA) yang diketuai oleh Presiden 
RESPA, Dato’ Meor Chek Hussein Mahayuddin.

13 Januari 2026 - Kunjungan hormat daripada 
Pengerusi Pertubuhan Ikatan Komuniti Selamat, Tan 
Sri Lee Lam Thye.

29 Januari 2026 - Kunjungan hormat daripada Duta 
Besar Luar Biasa dan Berkuasa Penuh Republik 
Indonesia di Kuala Lumpur, Tuan Yang Terutama 
Raden Dato’ Mohammad Iman Hascarya Kusumo.

25 Februari 2026 - Kunjungan hormat daripada 
delegasi Syarikat YTL Construction yang diketuai 
oleh Ketua Pegawai Eksekutif, Dato’ Sri Azmi Abdul 
Aziz.

25 Februari 2026 - Kunjungan hormat daripada 
Ketua Pengarah Akademi Kenegaraan Malaysia, 
Dato’ Dr. Roslan Hussin.

11 Mac 2026 - Kunjungan hormat daripada delegasi 
Pertubuhan Crime Consciousness and Public Safety 
Society (CCPSS) Pulau Pinang yang diketuai oleh 
Pengerusi CCPPSS, Datuk Zainudin Ahmad.

12 Mac 2026 - Kunjungan hormat ke atas Presiden 
dan Ketua Pegawai Eksekutif Kumpulan Petroliam 
Nasional Berhad (PETRONAS), Yang Mulia Tan 
Sri Tengku Muhammad Taufik Tengku Kamadjaja 
Aziz di Menara 1, Tingkat 81, Menara Berkembar 
PETRONAS.

Kunjungan Hormat...Kunjungan Hormat...

GOMBAK, 1 Februari 2026 - Ketua Polis Negara  
(KPN), IG Dato’ Sri Hj. Mohd Khalid Hj. Ismail telah 

mengadakan lawatan kerja bagi meninjau penugasan warga 
Polis Diraja Malaysia (PDRM) sempena sambutan perayaan 
Thaipusam di Kuil Sri Subramaniar Swamy, Batu Caves.

Ketibaan beliau disambut oleh Pengarah Jabatan Siasatan 
Jenayah, CP Dato’ M. Kumar S. Muthuvelu bersama Ketua 
Polis Negeri, CP Dato’ Pahlawan Shazeli Dato’ Kahar, sebelum 
dibawa ke Markas Taktikal (MARTEK) Op Palu 2026.

Dalam lawatan tersebut, Ketua Polis Daerah Gombak, ACP 
Noor Ariffin Mohamad Nasir, selaku Pegawai Pemerintah 
Op Palu, menyampaikan taklimat terperinci mengenai pelan 
kesiapsiagaan PDRM. Fokus utama adalah bagi menjamin 
keselamatan pengunjung serta memastikan kelancaran 
pergerakan lalu lintas di sekitar kawasan rumah ibadat tersebut.

Dato’ Sri Hj. Mohd Khalid kemudiannya meluangkan masa 
mengunjungi khemah Thanneer Panthal, iaitu salah satu 
inisiatif khidmat masyarakat PDRM. Beliau turut menyantuni 
orang ramai dan mengedarkan beg cenderamata kepada 
para pengunjung yang hadir bagi melaksanakan upacara 
keagamaan.

Sebelum mengakhiri lawatan dengan sidang media, beliau 
sempat melakukan tinjauan mesra di pekarangan kuil 
bagi beramah mesra dengan anggota yang bertugas serta 
masyarakat setempat demi memperkukuh hubungan antara 
polis dan komuniti.

OP PALU 2026: KPN TINJAU KESIAPSIAGAAN WARGA 
PDRM SEMPENA PERAYAAN THAIPUSAM

JOHOR BAHRU, 21 Januari 2026 - Timbalan Ketua Polis 
Negara (Timbalan KPN), DIG Tan Sri Ayob Khan Mydin 

Pitchay, telah mengadakan lawatan kerja rasmi ke Ibu Pejabat 
Polis Kontinjen (IPK) Johor, di sini.

Lawatan strategik ini bertujuan memperkukuh jalinan 
kerjasama antara pengurusan tertinggi PDRM dengan warga 
IPK Johor. Selain itu, ia menjadi platform penting dalam usaha 

meningkatkan kualiti penyampaian perkhidmatan kepolisan, 
tahap kesiapsiagaan anggota, serta memantapkan keyakinan 
masyarakat terhadap institusi keselamatan negara.

Dalam sesi amanatnya kepada warga Kontinjen Johor, Tan Sri 
Ayob Khan menekankan kepentingan pembudayaan integriti, 
pematuhan disiplin yang tinggi, serta amalan tata kelola yang 
cemerlang dalam setiap penugasan.

TIMBALAN KPN ADAKAN LAWATAN KERJA KE IPK JOHOR 
PERKUKUH INTEGRITI WARGA PASUKAN

LAHAD DATU, 14 Februari 
2026 - Ketua Polis Negara (KPN), 

IG Dato’ Sri Hj. Mohd Khalid Hj. 
Ismail, telah menyempurnakan Majlis 
Perasmian Penutupan Kursus Asas Sea 
Combat Briged Sabah, Pasukan Gerakan 
Am (PGA) Siri 1/2026. Majlis yang 
berlangsung di Payang Beach Resort itu 
menyaksikan seramai 43 pegawai dan 
anggota berjaya menamatkan latihan 
dengan jayanya.

Ketibaan beliau disambut oleh 
Pesuruhjaya Polis Sabah, CP Datuk 
Jauteh Dikun bersama Timbalan Pengarah 
Jabatan Keselamatan Dalam Negeri dan 
Ketenteraman Awam (KDNKA) PGA 
Bukit Aman, DCP Dato’ Mohamad 
Suzrin Mohd Rodhi serta Komander 
Briged Sabah PGA merangkap Pengerusi 
Jawatankuasa Penganjur, SAC Nor Omar 
Sappi.

Acara dimulakan dengan demonstrasi 
keupayaan peserta dalam melaksanakan 
operasi Sea Combat. Demonstrasi tersebut 
mempamerkan tahap kesiapsiagaan dan 
kecekapan taktikal yang tinggi, khususnya 
dalam menghadapi ancaman keselamatan 
di kawasan perairan dan pesisir pantai 
Sabah.

Kursus yang berlangsung selama 35 hari 
bermula 11 Januari lalu itu melibatkan 
peserta daripada pelbagai batalion PGA, 
Pasukan Polis Marin Wilayah 4 Lahad 
Datu, dan Cawangan Pengajian PGA 
Pusat Latihan Polis (PULAPOL) Kota 
Kinabalu. Sepanjang tempoh latihan di 
Batalion 17 PGA Lahad Datu dan Pulau 
Adal, para peserta didedahkan dengan 

kemahiran peperangan 
amfibia, pengendalian bot 
tempur, navigasi marin, 
serta teknik rondaan dan 
pertempuran laut.

Latihan ini menggunakan 
pendekatan hibrid yang 
merangkumi aspek teori 
dan praktikal di perairan 
Lahad Datu serta Semporna. 
Langkah ini bertujuan 
memastikan setiap anggota 
memiliki kesiapsiagaan 
operasi yang sebenar dalam 
mendepani cabaran di 
lapangan.

Dalam ucapannya, Dato’ 
Sri Hj. Mohd Khalid 
menegaskan bahawa kursus 
ini merupakan inisiatif 
strategik dan kritikal Polis 
Diraja Malaysia (PDRM) 
untuk memperkukuh 
keupayaan operasi keselamatan perairan 
negara. Beliau turut menzahirkan rasa 
bangga terhadap komitmen para peserta 
dan menyifatkan mereka sebagai aset 
operasi yang amat bernilai kepada 
pasukan.

“Setelah melengkapkan diri dengan 
ilmu dan kemahiran baharu, anda 
kini merupakan pemangkin kepada 
peningkatan keupayaan pasukan, 
khususnya dalam aspek keselamatan 
maritim dan operasi amfibia,” ujar beliau.

Tambah beliau lagi, ancaman seperti 
kegiatan militan, lanun, penyeludupan 

senjata api, dan jenayah rentas sempadan 
menuntut pasukan untuk sentiasa berada 
pada tahap kesiapsiagaan tertinggi, 
memandangkan kedudukan kawasan 
perairan Sabah yang sangat strategik.

Pada majlis tersebut, beliau turut 
menyampaikan sijil kepada para peserta 
sebagai simbol pengiktirafan atas 
kejayaan menamatkan latihan. Inspektor 
Mohd Azrul Muhammad dari Batalion 
16 PGA Kota Kinabalu telah dinobatkan 
sebagai Peserta Terbaik Keseluruhan dan 
menerima sijil penghargaan serta plak atas 
kecemerlangan prestasi yang ditunjukkan 
sepanjang kursus berlangsung.

KPN RASMI PENUTUPAN KURSUS ASAS SEA 
COMBAT SIRI 1/2026: 43 PEGAWAI DAN 
ANGGOTA BERJAYA TAMAT LATIHAN

LIMBANG, 11 Februari 2025 - Timbalan Ketua Polis Negara 
(Timbalan KPN), DIG Tan Sri Ayob Khan Mydin Pitchay, 

mengadakan lawatan kerja rasmi ke Sarawak bagi melakukan 
pemeriksaan dan pemantauan di Forward Operation Base (FOB) Op 
Taring.

Lawatan strategik ini memfokuskan kepada penilaian menyeluruh 
aspek keupayaan operasi serta tahap kesiapsiagaan anggota. Selain itu, 
beliau turut menilai keberkesanan penugasan di kawasan sempadan 
berisiko tinggi yang terdedah kepada ancaman pencerobohan, aktiviti 
penyeludupan dan jenayah rentas sempadan.

Dalam rangka lawatan tersebut, beliau meninjau FOB Op Taring 
Batas Bambangan dan FOB Op Taring Batas Lubok Sigantang. Beliau 
turut diberikan taklimat operasi oleh Komander Kompeni C Batalion 
12 Pasukan Gerakan Am (PGA) Sarawak, ASP Augustine Ungam 
Runtih, mengenai kawalan keselamatan di kawasan berisiko tinggi, 
termasuk laluan tikus serta pemantauan berterusan di sepanjang 
garisan sempadan.

Seterusnya, Tan Sri Ayob Khan mengadakan tinjauan ke Kompleks 
Imigresen, Kastam, Kuarantin dan Keselamatan (ICQS) Tedungan 
yang merupakan antara pintu masuk utama di sempadan darat 
Sarawak-Brunei.

Mengakhiri program tersebut, beliau menyusuri Sungai Limbang 
dengan menaiki bot sebelum melawat Markas Taktikal Pasukan Polis 
Marin Wilayah 5 Limbang bagi menilai tahap kesiapsiagaan kawalan 
keselamatan perairan.

TIMBALAN KPN TINJAU 
KESIAPSIAGAAN FOB 
OP TARING, PERKUKUH 
KAWALAN SEMPADAN 
NEGARA

KUALA LUMPUR, 6 Februari 2026 - Warga Polis 
Diraja Malaysia (PDRM) bersama Majlis Keselamatan 

Negara (MKN) berhimpun bagi menyaksikan Majlis Paluan 
Berundur sempena persaraan wajib Timbalan Ketua Pengarah 
Keselamatan Negara (Keselamatan Strategik) MKN, Jabatan 
Perdana Menteri (JPM), CP Dato’ Hj. Baharuddin Hj. Ahmad. 
Majlis penuh istiadat ini berlangsung di Dataran Kawad, Pusat 
Latihan Polis (PULAPOL) Kuala Lumpur.

Dato’ Hj. Baharuddin yang bakal menamatkan perkhidmatan 
secara rasmi pada 11 Februari 2026, hadir diiringi isteri, Datin 
Hasimah Yon Abdul Latif. Ketibaan beliau disambut oleh 
Timbalan Ketua Polis Negara, DIG Tan Sri Ayob Khan Mydin 
Pitchay bersama isteri merangkap Pengerusi Persatuan Keluarga 
Polis (PERKEP) Malaysia, Puan Sri Dato’ Zalena Mohd Ariffin. 
Turut menyerikan majlis ialah Pengarah Pengurusan, CP Dato’ 
Sri Abdul Aziz Abdul Majid selaku Pengerusi Jawatankuasa 
Penganjur serta barisan Pengarah PDRM.

Menyingkap perjalanan kerjayanya, anak kelahiran Alor Gajah, 
Melaka ini telah mencurahkan bakti selama 38 tahun dalam 
perkhidmatan awam. Beliau memulakan langkah sebagai 
Inspektor di PULAPOL Kuala Lumpur pada 28 Februari 1988. 
Sepanjang tempoh tersebut, beliau menggalas pelbagai jawatan 
strategik dan berprofil tinggi, antaranya Timbalan Ketua 
Cawangan Khas I Kontinjen Terengganu, Ketua Cawangan 
Khas Kontinjen Kedah, serta Penolong Pengarah Bahagian E4 
Cawangan Khas Bukit Aman.

DATO’ HJ. BAHARUDDIN JALANI 
BERSARA WAJIB, 
NOKTAHKAN 38 

TAHUN PERKHIDMATAN 
CEMERLANG

Bapa kepada empat cahaya mata ini kemudiannya diberi 
kepercayaan memegang jawatan Timbalan Pengarah Cawangan 
Khas I Bukit Aman pada September 2022, sebelum dilantik 
sebagai Timbalan Ketua Pengarah Keselamatan Negara 
(Keselamatan Strategik) MKN pada 10 April 2023. Sepanjang 
memegang jawatan tersebut, beliau terlibat secara langsung 
dalam penggubalan dasar keselamatan negara serta perancangan 
program pembangunan strategik.

Sebagai penghormatan istimewa, beliau diberi peluang 
memimpin Pancaragam Pusat PDRM sebagai guest conductor 
melalui persembahan lagu “Salam Terakhir”. Majlis diakhiri 
dengan deklamasi sajak menyentuh perasaan bertajuk “Di 
Hujung Sumpah Setia” oleh Pegawai Tadbir Diplomatik, Tuan 
Mohd Husaini Mohd Rofi.

Seluruh warga PDRM merakamkan setinggi-tinggi penghargaan 
atas segala jasa dan pengorbanan yang telah dicurahkan oleh 
Dato’ Hj. Baharuddin sepanjang tempoh perkhidmatannya. 
Semoga beliau dan keluarga sentiasa dikurniakan kesejahteraan 
dan keberkatan daripada Allah SWT.

SHAH ALAM, 14 
Januari 2026 - 

Buat julung kalinya, 
Polis Diraja Malaysia 
(PDRM) telah 
menganjurkan Istiadat 
P e n g a n u g e r a h a n 
Pingat Negara Bagi 
Perkhidmatan di 
bawah Pertubuhan 
B a n g s a - B a n g s a 
Bersatu (P.N.B.B.) 
dan Pingat Solidariti 
Timor Leste (P.S.T.L.).

Seramai 181 penerima 
yang terdiri daripada 
116 pegawai polis 
sedang berkhidmat 
dan 65 pesara telah 
dianugerahkan Pingat 

P.N.B.B. Dalam majlis yang sama, 43 pegawai dan lapan pesara 
pula menerima P.S.T.L., iaitu anugerah daripada Kerajaan 
Timor Leste khusus bagi warga Sang Saka Biru yang pernah 
berkhidmat dalam misi PBB di negara tersebut.

Istiadat tersebut telah disempurnakan oleh Ketua Polis Negara 
(KPN), IG Dato’ Sri Hj. Mohd Khalid Hj. Ismail bertempat 
di Dewan D’Cerana, Ibu Pejabat Polis Kontinjen Selangor. 
Penganugerahan ini merupakan satu bentuk pengiktirafan 
tertinggi terhadap profesionalisme, dedikasi, serta komitmen 
para petugas yang telah menabur bakti dalam misi keamanan di 
peringkat antarabangsa.

Pihak PDRM merakamkan setinggi-tinggi penghargaan atas 
pengorbanan seluruh warga pasukan yang terlibat. Adalah 
diharapkan agar pengiktirafan ini menjadi pemangkin semangat 
kepada semua anggota untuk terus memberikan perkhidmatan 
terbaik demi keamanan dan keselamatan negara serta sejagat.

181 WARGA DAN 
PESARA PDRM TERIMA 

ANUGERAH PINGAT 
P.N.B.B. DAN P.S.T.L.

KUALA LUMPUR, 28 Januari 2026 - Ketua Polis 
Negara (KPN), IG Dato’ Sri Hj. Mohd Khalid Hj. Ismail 

menzahirkan keyakinan tinggi terhadap kemampuan warga 
Polis Diraja Malaysia (PDRM) dalam melaksanakan amanah 
negara di persada antarabangsa. Beliau berkata demikian ketika 
menyampaikan amanat kepada 16 pegawai dan anggota yang 
terpilih menyertai Misi Pengaman Pertubuhan Bangsa-Bangsa 
Bersatu (PBB) ke Sudan Selatan.

“Percayalah bahawa dengan usaha yang gigih, disiplin yang 
kental, serta semangat setia kawan yang teguh, anda semua 
mampu melaksanakan tugas ini dengan cemerlang,” tegas 
beliau. Beliau turut menekankan bahawa penglibatan PDRM 
bukan sekadar rutin, malah merupakan manifestasi kepercayaan 
komuniti antarabangsa terhadap integriti dan keupayaan 
pasukan dalam mendukung agenda keamanan sejagat.

Dalam majlis tersebut, Dato’ Sri Hj. Mohd Khalid turut 
mengingatkan para petugas supaya sentiasa memelihara tahap 
profesionalisme dan keselamatan diri sepanjang operasi di 
kawasan yang mencabar.

Kumpulan yang terdiri daripada 10 pegawai kanan dan enam 
pegawai rendah ini dijadualkan berlepas ke Sudan Selatan pada 
31 Januari bagi menggantikan kontinjen terdahulu yang tamat 
tempoh penugasan pada Disember 2025. Majlis penyampaian 
amanat ini berlangsung di Dewan Mes Pegawai Kanan Polis, 
Ibu Pejabat PDRM Bukit Aman sebagai persiapan terakhir 
sebelum mereka bertolak ke zon misi.

USAHA, DISIPLIN DAN 
KESELAMATAN KUNCI 

KEJAYAAN MISI
- KPN

BANGI, 29 Januari 2025 – Sukan merupakan elemen penting dalam melahirkan warga Polis Diraja Malaysia (PDRM) yang 
memiliki kecergasan fizikal, ketahanan mental, serta semangat juang yang tinggi. Ketua Polis Negara, IG Dato’ Sri Hj. 

Mohd Khalid Hj. Ismail, menegaskan bahawa aktiviti sukan juga mencerminkan keseimbangan antara tuntutan kerjaya dengan 
kesejahteraan diri.

Berucap di Majlis Anugerah Sukan PDRM 2023 hingga 2025 di Bangi Convention Centre, beliau menyatakan bahawa majlis ini 
bertujuan menghargai komitmen modal insan yang seimbang, sekali gus selari dengan tuntutan profesionalisme kepolisan. Selain 
memperkukuh jati diri, sukan juga menjadi wadah penyatuan yang mengeratkan silaturahim antara pucuk pimpinan dan seluruh 
warga pasukan merentas formasi.

Beliau yang juga merupakan Dipertua Majlis Sukan PDRM melahirkan rasa bangga atas pencapaian atlet-atlet PDRM di peringkat 
kebangsaan dan antarabangsa. Berikut adalah antara penerima utama anugerah:

	 •	 Tahun 2023: Konstabel Muhammad Soufi Rusli (Sukan Lawn Bowls) dinobatkan sebagai Olahragawan PDRM, manakala  
		  Lans Koperal Siti Nurzubaidah Che Ab Wahab (Sukan Sepak Takraw) terpilih sebagai Olahragawati PDRM.

	 •	 Tahun 2024: Gelaran Olahragawan PDRM diberikan kepada Konstabel Zmarul Al Adam Pulutan Abdullah (Sukan Bina  
		  Badan), manakala Inspektor Noor Hasliza Md Ali (Sukan Hoki) menerima anugerah Olahragawati PDRM.

	 •	 Tahun 2025: Konstabel Muhammad Soufi Rusli sekali lagi meraih gelaran Olahragawan PDRM, manakala Sarjan Mejar  
		  Emma Firyana Saroji (Sukan Lawn Bowls) dinobatkan sebagai Olahragawati PDRM atas prestasi konsisten beliau.

Anugerah Sukan PDRM ini merupakan simbol penghargaan tertinggi kepada para atlet, jurulatih, dan pengurusan pasukan yang 
komited dalam memperkasakan pembangunan sukan pasukan serta meningkatkan martabat PDRM di mata dunia.

SUKAN TUNJANG PEMBENTUKAN DISIPLIN DAN 
JATI DIRI WARGA PDRM – KPN

KUALA LUMPUR, 20 Februari 2026 - Ketua Polis 
Negara (KPN), IG Dato’ Sri Hj. Mohd Khalid Hj. 

Ismail, menyempurnakan Majlis Penyerahan Sumbangan 
Kerusi Roda kepada Tabung Amanah Warisan Polis 
(TAWP) PDRM yang berlangsung di Dewan Theatrete, 
Menara 1, Ibu Pejabat PDRM Bukit Aman. Majlis 
turut dihadiri oleh Timbalan KPN, DIG Tan Sri Ayob 
Khan Mydin Pitchay, barisan Pengarah, serta Timbalan 
Pengarah PDRM.

Dalam ucapannya, Dato’ Sri Hj. Mohd Khalid 
menzahirkan setinggi-tinggi penghargaan kepada 
Pengarah Urusan Syarikat Rizqan Tijarah Sdn. Bhd., 
Encik Abdul Faisal Mohamed, atas sumbangan 50 unit 
kerusi roda melalui TAWP untuk kegunaan para pesara 
polis yang memerlukan.

Sumbangan ini merupakan sebahagian daripada inisiatif 
berterusan bantuan di TAWP 2 yang diwujudkan khusus 
bagi membantu kebajikan pesara polis serta waris 
mereka. Penyaluran bantuan ini membuktikan komitmen 
jitu PDRM dalam menjaga kebajikan warganya secara 
menyeluruh, merangkumi mereka yang masih berkhidmat 
mahupun yang telah menamatkan perkhidmatan.

Beliau turut berharap agar Bahagian Hal Ehwal Pesara 
terus komited dan prihatin terhadap isu kebajikan pesara, 
bagi memastikan setiap manfaat yang dijanjikan dapat 
disalurkan dengan sewajarnya kepada golongan sasar.

Majlis diakhiri dengan gimik penyerahan kerusi roda 
oleh Dato’ Sri Hj. Mohd Khalid, diiringi oleh Tan Sri 
Ayob Khan dan Encik Abdul Faisal, kepada lima orang 
wakil penerima yang menetap di sekitar Lembah Klang.

KUALA LUMPUR, 10 Februari 2026 – Ketua Polis 
Negara (KPN), IG Dato’ Sri Hj. Mohd Khalid Hj. 

Ismail, meluangkan masa menyantuni kanak-kanak autistik 
di Pusat Autisme Pengaman PDRM, Pusat Latihan Polis 
(PULAPOL) Kuala Lumpur. Ketibaan beliau disambut oleh 
Pengarah Pengurusan, CP Dato’ Sri Abdul Aziz Abdul Majid 
bersama Timbalan Pengerusi Yayasan Pengaman Malaysia, 
Tan Sri Hussin Hj. Ismail yang juga merupakan Pengerusi 
Jawatankuasa Pusat Autisme Pengaman PDRM.

Lawatan ini merupakan manifestasi penghargaan terhadap 
dedikasi, komitmen, serta inisiatif murni dalam membangunkan 
kesejahteraan komuniti autisme PDRM. Usaha ini bertujuan 
mewujudkan persekitaran yang inklusif, selamat, dan mesra 
bagi golongan istimewa tersebut.

Interaksi mesra bersama kanak-kanak dan tenaga pengajar 
memberikan peluang kepada kepimpinan PDRM untuk 
memahami dengan lebih mendalam keperluan serta harapan 
komuniti tersebut. Inisiatif berterusan ini mencerminkan 
iltizam PDRM dalam memperkukuh nilai keprihatinan dan 
kebajikan, serta sokongan menyeluruh terhadap kesejahteraan 
keluarga warga pasukan.

Pusat Autisme Pengaman PDRM yang ditubuhkan pada Ogos 
2020 di bawah seliaan Yayasan Pengaman Malaysia merupakan 
bukti proaktif agensi penguatkuasaan dalam melangkaui 
tugas hakiki. Pusat ini turut mengintegrasikan program 
kesejahteraan sosial yang komprehensif sebagai sebahagian 
daripada tanggungjawab sosial korporat organisasi.

KUALA LUMPUR, 10 Februari - Ketua Polis Negara (KPN), 
IG Dato’ Sri Hj. Mohd Khalid Hj. Ismail, merangkap Yang 

Dipertua Mes Pegawai Kanan Polis Diraja Malaysia (PDRM), 
telah menyempurnakan perasmian serta mempengerusikan 
Mesyuarat Agung Tahunan Mes Pegawai Kanan PDRM Kali Ke-
49 di Mes Pegawai Kanan, Ibu Pejabat PDRM Bukit Aman.

Mesyuarat tahunan ini bertujuan membincangkan usul-usul 
berbangkit, menyemak prestasi pengurusan Mes, serta menetapkan 
hala tuju dan perancangan strategik bagi sesi 2025/2026. Selain 
itu, majlis ini menjadi platform interaksi antara pucuk pimpinan 
PDRM dengan ahli-ahli Mes bagi menangani isu-isu berbangkit 
secara lebih efektif dan responsif.

Dalam ucapannya, Dato’ Sri Hj. Mohd Khalid menekankan 
matlamat menjadikan Mes Pegawai Kanan sebagai institusi 
kebajikan yang unggul melalui penyediaan fasiliti penginapan dan 
hospitaliti terbaik demi memperkukuh ukhuwah dalam kalangan 
warga pasukan.

“Inisiatif merancang dan melaksanakan program serta aktiviti 
perlu disusun secara teratur. Mes bukan sekadar penyedia 
kemudahan, malah berperanan sebagai wadah yang menyatukan 
dan menyemarakkan semangat ‘esprit de corps’ dalam kalangan 
Pegawai Kanan PDRM,” tegas beliau.

Beliau turut menyeru agar setiap ahli sentiasa peka terhadap 
perkembangan semasa Mes Pegawai Kanan, memandangkan ia 
melibatkan potongan gaji bulanan secara automatik. Manfaat 
yang ditawarkan harus dinikmati sepenuhnya oleh semua ahli 
selaras dengan objektif asal penubuhannya.

KPN SEMPURNAKAN 
MESYUARAT AGUNG 
TAHUNAN MES PEGAWAI 
KANAN PDRM KALI KE-49

KPN SANTUNI 
KANAK-KANAK AUTISTIK 
WARGA PDRM

MAJLIS PENYERAHAN SUMBANGAN KERUSI RODA 
KEPADA TAWP PDRM DISEMPURNAKAN KPN

BIDOR, 22 Januari 2026 - Ketua Polis Negara (KPN), 
IG Dato’ Seri Panglima Hj. Mohd Khalid Hj. Ismail 

bersama isteri, Datin Seri Datuk (Dr.) Hjh. Munirah Che Rose, 
mengadakan kunjungan ke Sekolah Kebangsaan (SK) Bidor 
melalui Program Back to School. Lawatan ini bukan sekadar 
mengimbau nostalgia beliau sebagai bekas murid, malah 
bertujuan memperkukuh usaha membentuk generasi muda yang 
berdisiplin dan berakhlak mulia.

Kehadiran beliau mencerminkan keprihatinan pucuk pimpinan 
Polis Diraja Malaysia (PDRM) terhadap kebajikan serta 
keselamatan warga sekolah, sekali gus mengukuhkan hubungan 
strategik antara PDRM dengan institusi pendidikan dalam 
membentuk sahsiah murid.

Dalam ucapannya, Dato’ Seri Panglima Hj. Mohd Khalid 
merakamkan penghargaan setinggi-tingginya kepada para 
pendidik atas dedikasi mereka membangunkan modal insan yang 
berilmu. “Sekolah ini merupakan medan awal saya mengenal 
erti disiplin dan tanggungjawab. Guru-gurulah yang mencorak 

pemikiran serta jati diri saya sehingga ke tahap hari ini,” ujar 
beliau.

Beliau turut menzahirkan keyakinan terhadap potensi murid SK 
Bidor dan menegaskan bahawa kejayaan mampu dicapai oleh 
sesiapa sahaja yang berpegang teguh kepada ilmu, disiplin, dan 
nilai moral yang tinggi. Selain itu, beliau menekankan peranan 
ibu bapa dan guru dalam membendung gejala buli serta menyeru 
murid agar berani melaporkan sebarang perlakuan negatif demi 
mewujudkan persekitaran sekolah yang selamat.

Majlis tersebut dimeriahkan dengan gimik antibuli, penyerahan 
topi keledar, dan sumbangan kepada murid. Acara diteruskan 
di padang sekolah dengan persembahan payung terjun oleh 
69 Komando Pasukan Gerakan Khas, tarian perang daripada 
Batalion 3 Pasukan Gerakan Am (PGA), serta demonstrasi Unit 
Anjing Pengesan (K9). Sebagai simbol komitmen terhadap 
kelestarian alam, KPN turut menyempurnakan sesi penanaman 
pokok dan melawat pameran yang disediakan sebelum majlis 
berakhir.

KPN KEMBALI KE SK BIDOR: IMBAU NOSTALGIA, 
PERKASA PEMBENTUKAN GENERASI BERDISIPLIN

SEPANG, 30 Januari 2026 - Ketua Polis 
Negara (KPN), IG Dato’ Seri Panglima 

Hj. Mohd Khalid Hj. Ismail, mengingatkan 
anggota Polis Bantuan yang ditauliahkan agar 
melaksanakan tugas dengan penuh integriti 
dan amanah, bukan sekadar memenuhi rutin 
kerja semata-mata.

“Kejayaan ini menandakan titik permulaan 
kerjaya anda sebagai Pembantu Keselamatan 
Penerbangan Polis Bantuan Malaysia 
Airports Holdings Berhad (MAHB),” jelas 
beliau semasa menyempurnakan Majlis 
Tamat Latihan Asas Pembantu Keselamatan 
Penerbangan (Polis Bantuan) MAHB Skuad 
31 Tahun 2025 di Kompleks Bunga Raya, 
Lapangan Terbang Antarabangsa Kuala 
Lumpur (KLIA).

Beliau menambah bahawa pencapaian tersebut 
membuktikan tahap profesionalisme dan 
kecekapan para pelatih dalam memperkukuh aspek keselamatan 
penerbangan negara. Seramai 201 anggota berpangkat Konstabel 
Polis Bantuan MAHB telah melengkapkan latihan asas selama 
enam bulan, termasuk modul tambahan Aviation Security 
(AVSEC) di PULAPOL Ayer Hitam.

Terdahulu, ketibaan beliau disambut oleh Pengarah Jabatan 
Pencegahan Jenayah dan Keselamatan Komuniti (JPJKK), 
CP Dato’ Sri Mohd Yusri Hj. Hassan Basri bersama Pengerusi 

MAHB, Dr. Nungsari Ahmad Radhi. Majlis diteruskan dengan 
penyampaian sijil dan anugerah kepada pelatih terbaik dalam 
kategori Keseluruhan, Latihan Luar, dan Akademik sebagai 
pengiktirafan atas kecemerlangan mereka sepanjang tempoh 
latihan.

Majlis diakhiri dengan persembahan lintas hormat oleh 
Pancaragam Pusat PDRM serta demonstrasi kawad tanpa 
perintah yang mempamerkan disiplin tinggi para pelatih.

KPN: JANGAN SEKADAR BERKHIDMAT KERANA 
TUGAS, TETAPI KERANA TANGGUNGJAWAB

KUALA LUMPUR, 7 Mac 2026 - Ketua Polis 
Negara (KPN), IG Dato’ Sri Hj. Mohd Khalid 

Hj. Ismail, menyantuni petugas Unit Kereta Peronda 
(MPV) dan Unit Rondaan Bermotosikal (URB) dalam 
Program Singgah Sahur di Dataran Kawad, Ibu Pejabat 
Polis Daerah (IPD) Brickfields, kira-kira jam 4.30 pagi.

Turut hadir ialah Ketua Pegawai Eksekutif Syarikat 
Spanco Sdn. Bhd., Dato’ Azman Hj. Idris dan Pengarah 
JPJKK, CP Dato’ Sri Mohd Yusri Hj. Hassan Basri 
selaku penganjur bersama program tersebut. Dalam 
suasana penuh ukhuwah, KPN bersama barisan 
kepimpinan PDRM berkongsi juadah sahur dengan para 
petugas yang komited menjalankan amanah sepanjang 
bulan Ramadan.

Dato’ Sri Hj. Mohd Khalid menegaskan bahawa peranan 
unit MPV dan URB amat krusial dalam pencegahan 
jenayah kerana keupayaan mereka bertindak sebagai responden 
pertama (first responder) terhadap laporan masyarakat. Menurut 
beliau, kehadiran rondaan yang pantas dan berkala bukan sahaja 
mampu membendung aktiviti jenayah, malah memberi tekanan 
kepada pelaku jenayah, terutamanya menjelang musim perayaan.

Beliau turut menyatakan rasa bangga atas dedikasi anggota 
yang sanggup mengetepikan kepentingan diri demi tugas, 
khasnya mereka yang bakal bertugas pada hari lebaran nanti. 
Sejurus tamat program, para petugas kembali meneruskan 
rondaan keselamatan di sektor masing-masing bagi memastikan 
keharmonian bandar raya terus terpelihara.

KPN SANTUNI PETUGAS MPV DAN URB 
DALAM PROGRAM SINGGAH SAHUR

MANJUNG, 22 Januari 2026 - Polis Diraja Malaysia 
(PDRM) terus mengukuhkan kesiapsiagaan dan 

keupayaan Jabatan Siasatan Jenayah (JSJ) menerusi penganjuran 
‘Retreat Fokus JSJ Tahun 2026’. Program yang berlangsung 
selama tiga hari bermula 21 hingga 23 Januari ini diadakan di 
DoubleTree by Hilton Damai Laut Beach Resort.

Majlis tersebut diserikan dengan kehadiran Ketua Polis Negara 
(KPN), IG Dato’ Sri Hj. Mohd Khalid Hj. Ismail. Dalam 
amanatnya, beliau menekankan kepentingan hala tuju strategik 
dan pengukuhan integriti bagi memastikan keberkesanan 
penugasan dalam mendepani cabaran keselamatan semasa yang 
semakin kompleks.

Ketibaan beliau disambut oleh Pengarah JSJ, CP Dato’ M. 
Kumar S. Muthuvelu bersama barisan kepimpinan tertinggi 
jabatan sebelum dibawa ke dewan persidangan bagi mengikuti 
pembentangan Taklimat Fokus JSJ 2026.

Dalam ucapannya, KPN menegaskan bahawa JSJ merupakan 
tunjang utama penguatkuasaan undang-undang negara. Beliau 
memberi amaran tegas bahawa PDRM tidak akan berkompromi 
terhadap sebarang bentuk jenayah, sama ada jenayah 
konvensional, siber, terancang, mahupun rentas sempadan.

Beliau turut menggariskan beberapa aspek kritikal, antaranya 
pemerkasaan sumber manusia berasaskan teknologi moden, 
kolaborasi strategik, serta tindakan tegas terhadap sindiket 
jenayah demi menjamin ketenteraman awam.

Selain itu, KPN menyeru seluruh warga kerja JSJ agar 
menjadikan dokumen perancangan Fokus Strategik JSJ 2026 
sebagai panduan kerja harian. Beliau menuntut komitmen padu, 
disiplin tinggi, dan tindakan bersepadu bagi mengekalkan tahap 

keyakinan masyarakat terhadap institusi kepolisian. Antara 
pengisian utama program ini termasuklah sesi perbincangan 
kumpulan dan pembentangan wakil jabatan yang merangkumi 
pelbagai inisiatif strategik bagi memperkukuh sistem siasatan 
dan penguatkuasaan undang-undang negara.

PROGRAM RETREAT JSJ 2026 PERKUKUH 
HALA TUJU STRATEGIK PDRM

KUALA LUMPUR, 27 Januari 
2026 - Polis Diraja Malaysia 

(PDRM) menerusi Jabatan Siasatan 
Jenayah Narkotik (JSJN) terus 
mengukuhkan benteng keselamatan 
dan kesejahteraan negara melalui siri 
kejayaan dalam usaha memerangi 
ancaman dadah secara konsisten.

Pencapaian cemerlang ini 
mencerminkan keupayaan risikan dan 
operasi JSJN yang semakin mantap, 
selaras dengan pelaksanaan strategi 
berfokus melalui tiga teras utama iaitu 
risikan dan operasi, perundangan dan 
siasatan, serta pentadbiran jabatan.

Ketua Polis Negara (KPN), IG Dato’ 
Sri Hj. Mohd Khalid Hj. Ismail, 
menegaskan perkara tersebut semasa 
menyampaikan amanat dalam Perhimpunan Bulanan 
KPN bagi bulan Januari 2026 yang dianjurkan oleh 
JSJN di Ibu Pejabat PDRM, Bukit Aman.

Menurut beliau, JSJN menggalas tanggungjawab 
besar untuk sentiasa cakna dan proaktif dalam 
menghadapi sindiket pengedaran dadah yang kini 
dikesan semakin licik dan kompleks. Beliau turut 
memuji peningkatan signifikan yang dicatatkan oleh 
jabatan tersebut dalam pelbagai aspek utama.

“Pencapaian luar biasa turut direkodkan dari segi 
rampasan, yang mana nilai keseluruhan rampasan 
dadah dan racun dianggarkan mencecah RM3.19 
bilion,” jelas beliau.

Dalam ucapannya, Dato’ Sri Hj. Mohd Khalid 
menyatakan bahawa lonjakan nilai rampasan ini 
bukan sekadar menggambarkan skala aktiviti 
pengedaran dadah yang semakin agresif, malah 
menjadi bukti keberkesanan JSJN dalam menyekat 
bekalan bahan terlarang tersebut daripada sampai 
ke tangan masyarakat. Langkah proaktif ini secara 
langsung menyelamatkan generasi masa kini dan 
akan datang daripada ancaman dadah.

Kejayaan yang dikecapi memperlihatkan komitmen 
jitu serta usaha berterusan JSJN dalam melindungi 
negara daripada cengkaman musuh nombor satu 
negara itu.

Pada majlis yang sama, Dato’ Sri Hj. Mohd Khalid 
turut menyampaikan Surat Penghargaan KPN kepada 
26 warga PDRM daripada pelbagai jabatan dan formasi. Penganugerahan ini sebagai pengiktirafan atas komitmen dan prestasi 
tugas cemerlang yang telah dipamerkan sepanjang tempoh perkhidmatan mereka.

KEJAYAAN JSJN PERKUKUH KESELAMATAN 
DAN KESEJAHTERAAN NEGARA

SEOUL, 4 Februari 2026 - Polis Diraja Malaysia (PDRM) 
dan Korean National Police Agency (KNPA) secara 

rasmi memeterai Memorandum Persefahaman (MoU) bagi 
memperkukuh kerjasama dalam pencegahan dan pembanterasan 
jenayah rentas sempadan. Inisiatif ini merupakan langkah 
strategik bagi meningkatkan keberkesanan penguatkuasaan 
undang-undang dua hala antara kedua-dua negara.

Majlis menandatangani MoU tersebut disempurnakan oleh 
Ketua Polis Negara (KPN), IG Dato’ Sri Hj. Mohd Khalid Hj. 
Ismail bersama Pemangku Pesuruhjaya Jeneral KNPA, Encik 
Yoo Jae Seong. Kerjasama ini menjadi asas penting dalam 
memperkasakan sinergi operasi antara PDRM dan KNPA.

Skop perjanjian ini merangkumi pengukuhan perkongsian risikan 
serta pertukaran maklumat bagi menangani pelbagai ancaman 
jenayah, khususnya penipuan kewangan, jenayah siber, dan 
pengedaran narkotik.

Menerusi MoU ini juga, kedua-dua pihak bersetuju untuk 
memperluas pembangunan kapasiti melalui latihan kepolisian 
yang merangkumi bidang forensik digital, analisis aliran 
kewangan, siasatan siber, serta penggunaan teknologi kecerdasan 
buatan (AI).

Dalam rangka lawatan rasmi dari 2 hingga 7 Februari 
tersebut, Dato’ Sri Hj. Mohd Khalid bersama delegasi PDRM 
turut mengadakan sesi libat urus dengan pelbagai agensi 
penguatkuasaan Korea Selatan bagi meneroka ruang kerjasama 
baharu dalam aspek keselamatan awam.

PDRM–KNPA METERAI 
MoU PERKUKUH 
KERJASAMA 
PENCEGAHAN JENAYAH 
RENTAS SEMPADAN

CHERAS, 21 Februari 2026 - Ketua Polis Negara (KPN), 
IG Dato’ Sri Hj. Mohd Khalid Hj. Ismail menyantuni 200 

asnaf dalam kalangan warga Polis Diraja Malaysia (PDRM) 
dalam satu majlis penyampaian sumbangan yang berlangsung 
di Dewan Serbaguna, Ibu Pejabat Polis Daerah (IPD) Cheras.

Sumbangan ini merupakan hasil kolaborasi strategik antara 
Yayasan Seri Negara (YSN) dan PBLT Sdn. Bhd. Majlis tersebut 
telah disempurnakan oleh Ahli Parlimen Bandar Tun Razak, 
Dato’ Seri Dr. Wan Azizah Wan Ismail. Kerjasama murni antara 
kedua-dua organisasi ini bersama PDRM telah terjalin erat sejak 
tahun 2022.

Penerima sumbangan terdiri daripada 100 asnaf dari Bukit 
Aman dan 100 asnaf dari Ibu Pejabat Polis Kontinjen (IPK) 
Kuala Lumpur. Selain bantuan wang tunai dan bakul makanan, 
seramai lima individu turut menerima bantuan kerusi roda bagi 
meringankan beban mereka.

Dato’ Sri Hj. Mohd Khalid dalam ucapannya merakamkan 
setinggi-tinggi penghargaan kepada Tan Sri Datuk Seri (Dr.) 
Mazlan Lazim, selaku Penaung YSN merangkap Pengerusi 
Jawatankuasa Penganjur Majlis, atas komitmen berterusan 
dalam melaksanakan program kebajikan buat warga pasukan.

“Kebajikan warga pasukan sentiasa menjadi keutamaan. 
Kerjasama strategik ini membuktikan bahawa sinergi antara 
badan bukan kerajaan, sektor swasta, dan PDRM mampu 
memberikan impak positif kepada anggota serta keluarga yang 
memerlukan,” ujar beliau.

Tegas beliau lagi, inisiatif kebajikan ini perlu terus diperkasa 
sebagai manifestasi keprihatinan terhadap warga PDRM bagi 
memastikan kesejahteraan dan moral anggota sentiasa berada 
pada tahap terbaik.

KPN SANTUNI 
200 ASNAF 
PDRM MENERUSI 
SUMBANGAN 
YAYASAN SERI 
NEGARA DAN 
ZAKAT WAKALAH 
PBLT SDN. BHD.

KUALA LUMPUR, 6 Mac 2026 - Seluruh warga Polis 
Diraja Malaysia (PDRM), khususnya Jabatan Integriti 

dan Pematuhan Standard (JIPS), berhimpun di Dataran 
Kawad, Pusat Latihan Polis (PULAPOL) Kuala Lumpur bagi 
menyaksikan Majlis Paluan Berundur Pengarah JIPS, CP Dato’ 
Hj. Hamzah Hj. Ahmad. Majlis penuh istiadat ini menandakan 
berakhirnya tempoh perkhidmatan wajib beliau setelah 38 tahun 
mencurahkan bakti kepada nusa dan bangsa.

Kehadiran beliau diiringi isteri, Datin Hjh. Sulastri Fethihana 
Swanto, dan disambut oleh Ketua Polis Negara (KPN), IG Dato’ 
Sri Hj. Mohd Khalid Hj. Ismail; Timbalan KPN, DIG Tan Sri 
Ayob Khan Mydin Pitchay; serta barisan Pengarah PDRM.

Menyingkap sejarah perkhidmatannya, Dato’ Hj. Hamzah 
memulakan kerjaya sebagai Inspektor Percubaan pada tahun 
1988 di PULAPOL Kuala Lumpur. Sepanjang hampir empat 
dekad, beliau telah menggalas pelbagai jawatan strategik, 
antaranya Ketua Polis Daerah Lahad Datu, Komander Pasukan 
Simpanan Persekutuan (FRU), serta Komander Eastern Sabah 
Security Command (ESSCOM).

Sebelum menerajui JIPS pada 25 Jun 2025, beliau telah 
membuktikan kecemerlangan kepimpinan sebagai Ketua Polis 
Pulau Pinang pada tahun 2024. Di bawah pentadbirannya, 
kadar jenayah di negeri tersebut mencatatkan penurunan ketara 
sehingga mendapat pengiktirafan global daripada portal Numbeo 
sebagai antara lokasi paling selamat di Malaysia, selari dengan 
keberkesanan operasi membanteras jenayah dadah.

Suasana majlis menjadi hiba apabila Dato’ Hj. Hamzah 
diberi penghormatan sebagai konduktor jemputan memimpin 
Pancaragam Pusat PDRM mempersembahkan lagu “Keluhan 
Perantau”. Acara diteruskan dengan persembahan lintas hormat 
serta deklamasi sajak menyentuh hati bertajuk “Integriti Warisan 
Terakhir” oleh ASP Siti Farah Harlina Mohd Redzuan.

Pihak PDRM merakamkan setinggi-tinggi penghargaan atas 
pengorbanan Dato’ Hj. Hamzah. Semoga persaraan ini membawa 
kebahagiaan berpanjangan buat beliau sekeluarga.

38 TAHUN DEDIKASI: DATO’ HJ. HAMZAH 
TINGGALKAN LEGASI GEMILANG DI BUKIT AMAN

KUALA LUMPUR, 17 
Mac 2026 – Kewibawaan 

dan dedikasi menjadi teras 
kepimpinan CP Datuk Gilberd 
Philip Layang sepanjang 
menerajui Jabatan Logistik dan 
Teknologi (JLog) PDRM. Sejak 
memegang tampuk kepimpinan 
pada 20 Jun 2025, beliau berjaya 
memastikan aspek kesiapsiagaan 
logistik dan teknologi pasukan 
sentiasa berada pada tahap 
optimum.

Sebagai menghargai jasa beliau, 
satu Majlis Paluan Berundur 
telah diadakan di Dataran Kawad, 
PULAPOL Kuala Lumpur yang 
dihadiri oleh Ketua Polis Negara 
(KPN), Dato’ Sri Hj. Mohd 
Khalid Hj. Ismail bersama barisan 
kepimpinan tertinggi PDRM.

Majlis tersebut turut menyaksikan 
upacara pemakaian lencana 
pangkat Komisioner Polis (CP) 
kepada CP Redzuan Abd Hamid, 
yang kemudiannya secara rasmi menerima dokumen serah 
terima tugas serta tongkat kuasa sebagai Pengarah JLog yang 
baharu daripada Datuk Gilberd.

Dalam ucapannya, KPN menzahirkan setinggi-tinggi 
penghargaan atas sumbangan Datuk Gilberd yang memulakan 

kerjaya kepolisannya pada 
1 April 1994. Sepanjang 32 
tahun berkhidmat, beliau telah 
memegang pelbagai posisi 
penting termasuk Timbalan 
Pengarah (Teknikal/Operasi) 
JLog, Timbalan Pengarah 
Pengurusan (Pentadbiran), 
serta Ketua Jabatan Pengurusan 
Kontinjen Sarawak.

“Dengan pengalaman luas dalam 
bidang pengurusan dan logistik, 
Datuk Gilberd telah menampilkan 
kepimpinan cemerlang yang 
menjadi teladan kepada warga 
pasukan,” ujar KPN.

Turut berlangsung adalah majlis 
serah terima tugas Pengerusi 
PERKEP JLog antara Datin Siti 
Manau kepada Puan Siti Norhaya 
Shaharul Anuar, yang disaksikan 
oleh Pengerusi PERKEP 
Malaysia, Datin Sri Datuk (Dr.) 
Hjh. Munirah Che Rose.

Seluruh warga Sang Saka Biru mendoakan agar Datuk 
Gilberd menikmati masa persaraan yang bermakna. Legasi 
kecemerlangan yang ditinggalkan beliau pastinya akan terus 
segar dalam lipatan sejarah PDRM.

DATUK GILBERD PHILIP LAYANG: 
MENGUKUH LEGASI KECEMERLANGAN 

JABATAN LOGISTIK DAN TEKNOLOGI

KUALA LUMPUR, 17 Mac 2026 - Kempen Op Selamat 
26 sempena sambutan Hari Raya Aidilfitri 2026 telah 

dilancarkan secara rasmi dalam satu majlis advokasi yang 
berlangsung di hadapan Kompleks Sogo, Kuala Lumpur. Program 
yang bertemakan “Kongsi Perjalanan, Kongsi Keselesaan dan 
Keselamatan Diutamakan” ini merupakan inisiatif berterusan 
Polis Diraja Malaysia (PDRM) untuk memperkukuh kesedaran 
keselamatan jalan raya dalam kalangan pengguna sepanjang 
musim perayaan.

Majlis pelancaran tersebut telah disempurnakan oleh Pengarah 
Jabatan Siasatan dan Penguatkuasaan Trafik (JSPT), CP Dato’ 
Sri Muhammed Hasbullah Ali. Pelaksanaan Op Selamat 26 kali 
ini memberikan penekanan khusus kepada konsep Pre-Emptive 
Services dan Total Enforcement. Strategi utama kempen adalah 
untuk mengurangkan kadar kemalangan jalan raya, khususnya 
kes kemalangan maut yang kerap meningkat pada musim 
perayaan.

Pendekatan proaktif ini dilaksanakan melalui kehadiran anggota 
di lokasi-lokasi berisiko, rondaan berkala, advokasi keselamatan, 
serta tindakan penguatkuasaan yang tegas. Usaha ini diperkukuh 
menerusi kerjasama strategik bersama rakan sinergi seperti 
Telekom Malaysia, PERKESO, FELDA, dan FGV yang turut 
menyokong kempen kesedaran ini bagi memastikan pemanduan 
berhemah dan pematuhan undang-undang jalan raya.

Majlis tersebut dimulakan dengan gimik pelancaran Op Selamat 
26, diikuti acara pelepasan pasukan bertugas, sidang media, 
serta sesi menyantuni orang awam. Program diakhiri dengan 
majlis berbuka puasa bersama petugas lapangan sebagai simbol 
penghargaan atas komitmen berterusan warga JSPT dalam 
menjamin keselamatan serta kesejahteraan pengguna jalan raya 
di seluruh negara.

PELANCARAN ADVOKASI OP SELAMAT 26:PELANCARAN ADVOKASI OP SELAMAT 26:
KESELAMATAN JALAN RAYA KEUTAMAAN 

SEMPENA AIDILFITRI 2026



Berita Bukit Aman ______ Januari - Mac 202634 35Berita Bukit Aman ______ Januari - Mac 2026

SERDANG, 4 Mac 2026 - Ketua Polis Negara (KPN), IG 
Dato’ Sri Hj. Mohd Khalid Hj. Ismail telah mengadakan 

lawatan kebajikan terhadap pesara polis, SAC Datuk Mat Zaki 
Md Zain di Hospital Sultan Abdul Aziz Shah, Universiti Putra 
Malaysia, baru-baru ini.

Dalam lawatan tersebut, Dato’ Sri Hj. Mohd Khalid 
menyampaikan sumbangan sebagai menghargai jasa dan 
pengorbanan yang telah dicurahkan oleh Datuk Mat Zaki 
sepanjang tempoh perkhidmatan beliau dalam pasukan. Beliau 
turut menitipkan kata-kata semangat serta mendoakan agar 
pesara berkenaan segera diberikan kesembuhan.

KUALA LUMPUR, 18 Mac 2026 - Manifestasi 
keprihatinan dan kasih terhadap warga pasukan 

dizahirkan melalui siri lawatan kebajikan oleh Ketua Polis 
Negara (KPN), IG Dato’ Sri Hj. Mohd Khalid Hj. Ismail 
bersama Pengerusi Persatuan Keluarga Polis (PERKEP) 
Malaysia, Datin Sri Datuk (Dr.) Hjh. Munirah Che Rose. 
Lawatan ini bertujuan menziarahi anggota, ahli keluarga, 
serta pesara yang sedang berhadapan dengan masalah 
kesihatan di Hospital Canselor Tuanku Muhriz (HCTM).

Rombongan yang diiringi oleh Pengarah Hospital, 
Dato’ Dr. Azmi Baharudin, telah menyantuni keluarga 
mendiang Koperal Wong Pak Sing dari Terup 4C, Unit 4, 
Pasukan Simpanan Persekutuan Kuala Lumpur. Mendiang 
dilaporkan meninggal dunia akibat jangkitan kuman pada 
paru-paru dan darah setelah menerima rawatan di Unit 
Rawatan Rapi (ICU).

Terdahulu, delegasi turut menziarahi beberapa anggota 
dan ahli keluarga lain, antaranya Puan Norazimah Nordin, 
isteri kepada Sub Inspektor Samsul Azwan Abu Bakar 
(IPK Kuala Lumpur) yang menghidap strok. Lawatan 
diteruskan dengan menyantuni bayi kepada Lans Koperal 
Mohammad Syazwan Yussof di Unit Rawatan Rapi 
Neonatal, serta Inspektor Sureen Kumar (Bukit Aman) 
yang baru selesai menjalani pembedahan apendiks.

Selain itu, lawatan turut meliputi pegawai awam dan 
anggota lain yang mengalami pelbagai komplikasi 
kesihatan seperti vertigo, kecederaan tulang belakang, 
dan kecederaan akibat kemalangan jalan raya. Antaranya 
termasuk Puan Nor Sabrina Abu Bakar (Bukit Aman), 
Koperal Zalihana Zakaria (IPK KL), serta Koperal Ruslan 
Harun (IPD Dang Wangi).

Sebagai pelengkap program, KPN dan Pengerusi 
PERKEP menziarahi kediaman pesara polis, ACP Zakaria 
Kader di Taman Maluri yang kini sedang menjalani 
proses pemulihan selepas pembedahan tulang belakang. 
Di setiap pertemuan, sentuhan empati yang ditunjukkan 
membuktikan bahawa kebajikan warga pasukan dan 
pesara sentiasa menjadi keutamaan PDRM, selaras dengan 
semangat kekeluargaan yang utuh dalam organisasi.

KPN DAN PENGERUSI 
PERKEP MALAYSIA 
SANTUNI WARGA 
PASUKAN DAN 
PESARA MELALUI 
LAWATAN KEBAJIKAN

KOTA KINABALU, 31 Mac 2026 - Ketua Polis Negara 
(KPN), IG Datuk Seri Panglima Hj. Mohd Khalid Hj. 

Ismail bersama isteri merangkap Pengerusi Persatuan Keluarga 
Polis (PERKEP) Malaysia, Datin Seri Panglima Datuk (Dr.) 
Hjh. Munirah Che Rose telah menyantuni warga kerja serta ahli 
keluarga Polis Diraja Malaysia (PDRM) Kontinjen Sabah di 
Hospital Queen Elizabeth II (HQEII).

KPN ADAKAN LAWATAN 
KEBAJIKAN TERHADAP 
PESARA POLIS

KPN DAN PENGERUSI PERKEP MALAYSIA SANTUNI 
WARGA PDRM SABAH DI HQEII

Kehadiran beliau diiringi oleh Pengarah HQEII, Dr. Ferro 
Firdaus Ibrahim; Pesuruhjaya Polis Sabah, CP Datuk Jauteh 
Dikun serta Pengerusi PERKEP Kontinjen Sabah, Datin 
Nurhayatie Farhana Abdullah. Delegasi berkenaan menziarahi 
Sarjan Mejar Muhd Sabari Ibrahim dari Ibu Pejabat Polis Daerah 
(IPD) Kota Kinabalu yang kini sedang menerima rawatan rapi di 
Wad Perubatan Tambahan HQEII akibat penyakit Tuberkulosis 
dan kanser paru-paru.

Ziarah diteruskan terhadap dua orang ahli keluarga warga IPD 
Penampang di Unit Rehabilitasi Jantung HQEII. Mereka ialah 
Encik Mohd Suhaizam Nasuha, suami kepada Sarjan Nora Alun 
yang mengalami serangan jantung, serta adik Mohamad Aqef 
Mohamad Effendy, anak kepada Koperal Mohamad Effendy 
Mohamad Idris yang sedang menerima rawatan berkaitan 
masalah jantung berlubang.

Sebagai tanda sokongan dan keprihatinan terhadap musibah 
yang melanda anggota serta ahli keluarga PDRM, Datuk Seri 
Panglima Hj. Mohd Khalid dan isteri turut menyampaikan 
sumbangan bagi meringankan beban yang dihadapi oleh para 
pesakit.

